
Cysylltwch â ni

I gael rhagor o wybodaeth am y maniffesto hwn neu i drafod sut y gall Safonau Masnach gefnogi eich blaenoriaethau, 
cysylltwch â Safonau Masnach Cymru trwy ein gwefan: www.safonaumasnach.llyw.cymru

Cyhoeddir gan Safonau Masnach Cymru, yn cynrychioli 20 o wasanaethau Safonau Masnach awdurdodau lleol ledled Cymru

https://tradingstandards.gov.wales/

Yr Hyn y Mae Angen i Bleidiau Gwleidyddol ei Wybod:
Mae gwasanaethau Safonau Masnach ledled Cymru ar fin torri. Ar ôl degawd o 
doriadau yn y gyllideb sydd wedi lleihau capasiti gan dros 50%, dim ond 294 o 
swyddogion sydd bellach yn amddiffyn 3.1 miliwn o bobl rhag sgamiau, cynhyrchion 
anniogel, masnachwyr twyllodrus, a throseddau cyfundrefnol. Er gwaethaf 
gweithredu ar ddim ond £15.5 miliwn yn flynyddol, ataliodd y timau hyn £43 miliwn 
mewn niwed i ddefnyddwyr yn 2024 -25 yn unig. Fodd bynnag, mae’r llwyddiant 
hwn yn cuddio gwasanaeth mewn argyfwng. Gyda 31% o swyddogion dros hanner 
cant a dim ond 7% o dan ddeg ar hugain oed, mae Cymru’n wynebu colli arbenigedd 
na ellir ei adfer. Er bod Lloegr wedi derbyn £10 miliwn ar gyfer gorfodi tybaco a fêps - 
gan gynnwys £5 miliwn ar gyfer 90 o swyddogion prentisiaeth - a sicrhaodd Gogledd 
Iwerddon £1.4 miliwn (gan gynyddu capasiti 30%), nid yw Cymru eto wedi elwa ar 
gyllid penodol cymaradwy. Mae’r system ddwy haen hon yn gadael defnyddwyr 
Cymru â llai o ddiogelwch na’u cymheiriaid yn y DU.

Yr Argyfwng y mae Safonau Masnach yng 
Nghymru yn ei Wynebu

Heb fuddsoddiad brys, mae perygl i Gymru golli’r amddiffyniadau 
sy’n cadw ein cymunedau yn ddiogel, ein marchnadoedd yn deg, a’n 
heconomi yn wydn.

Capasiti Cyfredol:

267 o swyddogion gweithredol 

31%

7%

Dim piblinell gynaliadwy 

£15.5 miliwn

50%+ capasiti wedi’i golli

yn diogelu Cymru gyfan

o swyddogion dros 50 oed ac yn nesáu at ymddeoliad

o swyddogion yn 30 oed neu’n iau

o dalent newydd yn dod i mewn i’r proffesiwn

o gyllideb flynyddol ar draws 20 o wasanaethau awdurdodau lleol

mewn termau real dros y degawd diwethaf

Argyfwng y Gweithlu:

Y Dystiolaeth mewn Rhifau

£43 miliwn

835,413

7,080

£295,319

mewn niwed i ddefnyddwyr wedi’i atal

o gynhyrchion anghyfreithlon wedi’u hatafaelu

o ddioddefwyr sgâm wedi derbyn ymyriadau amddiffynnol

mewn iawndal llys wedi’i sicrhau ar gyfer dioddefwyr

Y Bwlch:

Effaith Brofedig (2024-25):

•	 Mae Cymru yn gweithredu gyda 294 o 
swyddogion; Mae gan Iechyd yr Amgylchedd 
528 o swyddogion (dwbl y capasiti) 

•	 Buddsoddiad £10 miliwn Lloegr mewn 
gorfodi tybaco – nid yw Cymru eto wedi 
derbyn cyllid tebyg

•	 Cafodd Gogledd Iwerddon hwb i’w capasiti o 
£1.4 miliwn - nid yw Cymru eto wedi derbyn 
cyllid tebyg

Ein Gofynion ar gyfer Etholiad y Senedd 2026

Wrth i bleidiau gwleidyddol Cymru ddatblygu eu maniffestos, mae Safonau Masnach Cymru yn galw ar 
bob plaid i ymrwymo i bedair blaenoriaeth strategol:

Adfer Cyllid Craidd: £15 Miliwn Dros Bum Mlynedd1
Yr hyn sydd ei angen arnom: £15 miliwn ychwanegol dros bum mlynedd i adfer tua hanner 
y capasiti a gollwyd dros y degawd diwethaf, gan alluogi Safonau Masnach i symud o ymateb 
argyfwng i atal strategol.

Yr hyn y mae hyn yn ei gyflawni:

•	 Gorfodi cryfach ar draws diogelwch cynnyrch, iechyd y cyhoedd, lles anifeiliaid, safonau 
bwyd, atal twyll, a chymorth busnes

•	 Cydraddoldeb rhwng y gweithlu â gwasanaethau Iechyd yr Amgylchedd
•	 Atal hyd at £335.5 miliwn mewn niwed i ddinasyddion a busnesau Cymru yn seiliedig ar 

gymarebau adenillion o fuddsoddi sefydledig
•	 Amddiffyn rhagweithiol yn hytrach nag ymateb brys adweithiol



Crynodeb o’r Maniffesto 2026 7

Buddsoddiad wedi’i Glustnodi ar gyfer 
Blaenoriaethau Gorfodi Critigol

2

Yr Hyn sydd ei Angen Arnom: Cyllid pwrpasol, gwarchodedig ar gyfer ardaloedd gorfodi lle mae 
defnyddwyr Cymru yn wynebu’r niwed mwyaf:

Tybaco a Fêps Anghyfreithlon (£1-2 miliwn y flwyddyn)

•	 Mae Cymru yn wynebu argyfwng iechyd cyhoeddus yn sgil tybaco anghyfreithlon a 
chynhyrchion fêps

•	 Rhwng 2022-2025, tynnodd timau Cymru dros 6.8 miliwn o sigaréts anghyfreithlon, bron 2 
dunell o dybaco wedi’i rolio â llaw a 376,500 o fêps anghyfreithlon 

•	 Mae cyllid yn cefnogi pryniannau prawf, achosion llys, storio diogel, a gweithrediadau a 
arweinir gan gudd-wybodaeth

Porthladdoedd a Rheolaethau’r Ffin (£0.5-1 miliwn y flwyddyn)

•	 Mae porthladdoedd Cymru yn gwasanaethu fel pwyntiau mynediad critigol - mae 45% o’r 
mewnforion a archwiliwyd yn rhai anniogel neu nad ydynt yn cydymffurfio. Fe wnaeth un 
atafaeliad yn Ynys Môn yn 2024 adfer 54,560 o fêps anghyfreithlon gwerth dros £750,000

•	 Mae gorfodi gwell mewn porthladdoedd yn diogelu defnyddwyr Cymru rhag mewnforion 
peryglus

Twyll Defnyddwyr a Sgamiau (£1 miliwn y flwyddyn)

•	 Mae oedolion bregus yn wynebu mwy a mwy o gam-fanteisio ariannol
•	 Yn ehangu rhaglenni amddiffyn profedig fel menter blocio galwadau Sir Gaerfyrddin 

(£184,554 wedi’i atal mewn colledion) Yn cefnogi cydweithio â banciau a gorfodi benthyca 
arian yn anghyfreithlon

Rhaid i’r cyllid hwn gael ei glustnodi a’i ddiogelu - wedi’i ddynodi’n benodol ar gyfer Safonau 
Masnach a’i warchod rhag cael ei amsugno i gyllidebau cyffredinol awdurdodau lleol.

Datblygu Gweithlu: Diogelu’r Genhedlaeth Nesaf3
Yr Hyn Sydd ei Angen Arnom: Cronfa Brentisiaethau bwrpasol o £1-2 filiwn dros bum mlynedd 
i greu hyd at 50 o leoedd prentisiaeth ledled Cymru.

Yr Hyn y Mae Hyn yn ei Gyflawni:

•	 Llwybr strwythuredig i’r proffesiwn ar gyfer pobl ifanc ym mhob rhanbarth
•	 Cynllun Prentisiaeth Cydymffurfio Rheoleiddiol Lefel 4 wedi’i deilwra i anghenion Cymru
•	 Adnoddau ôl-lenwi a mentora yn sicrhau hyfforddiant o safon heb ddisbyddu capasiti 

gweithredol 
•	 Cyflwyno dwyieithog Cymraeg-Saesneg yn cryfhau sgiliau Cymraeg
•	 Piblinell gweithlu cynaliadwy i ddisodli staff sy’n ymddeol a chynnal gwybodaeth sefydliadol

Y Gymhariaeth:
•	 Lloegr wedi buddsoddi £5 miliwn ar gyfer 90 o swyddogion gorfodi prentisiaeth
•	 Buddsoddodd Gogledd Iwerddon £1.4 miliwn, gan recriwtio 24 o staff ac 16 o 

hyfforddeion
•	 Nid yw Cymru wedi derbyn unrhyw gyllid prentisiaeth pwrpasol cyfatebol ar hyn o bryd

Integreiddio Economaidd: Cefnogi Twf a Marchnadoedd Teg4
Yr Hyn Sydd ei Angen Arnom: Cydnabyddiaeth benodol o Safonau Masnach fel conglfaen 
datblygu economaidd o fewn cynlluniau twf rhanbarthol, strategaethau economaidd, a 
fframweithiau ffyniant.

Yr Hyn y Mae Hyn yn ei Gyflawni:

•	 Cynrychiolaeth Safonau Masnach o fewn partneriaethau economaidd rhanbarthol 
•	 Gwell cydweithio rhwng Safonau Masnach a Busnes Cymru 
•	 Ehangu Partneriaethau Awdurdodau Sylfaenol o 79 i 150-200 erbyn 2030 
•	 £200,000-400,000 ychwanegol y flwyddyn mewn incwm adennill costau 
•	 Cymru wedi ei lleoli fel prif amgylchedd cymorth rheoleiddiol y DU

Partneriaethau Awdurdod Sylfaenol yn darparu:

•	 Cyngor rheoleiddiol sicr y mae’n rhaid i holl reoleiddwyr lleol y DU ei barchu 
•	 Un man cyswllt ar gyfer busnesau sy’n ehangu ledled Cymru a Lloegr 
•	 Cefnogaeth cydymffurfiaeth ragweithiol i atal camgymeriadau costus
•	 Mantais gystadleuol yn denu buddsoddiad i Gymru

Pam y Mae’r Buddsoddiad Hwn o Bwys

Llwyddiant Profedig Ar Ôl eu Hariannu
Pan fydd Safonau Masnach yn derbyn buddsoddiad wedi’i dargedu, mae’r 
canlyniadau’n drawsffurfiol:

Prosiect Trwyddedu Anifeiliaid Cymru (a ariennir gan Lywodraeth Cymru)
•	 Cydlynu cenedlaethol ar draws pob un o’r 22 awdurdod yng Nghymru
•	 423 o atgyfeiriadau cudd-wybodaeth yn cynhyrchu 132 o ymchwiliadau, 787 o 

arolygiadau, a 68 o hysbysiadau gwella sy’n cymell gwell safonau lles anifeiliaid
•	 Gwobr Cydnabyddiaeth Arbennig RSPCA Cymru 2024 am ragoriaeth wrth orfodi

Ymgyrch CeCe (a ariennir gan CThEM)
•	 Atafaelwyd 6.8 miliwn o sigaréts anghyfreithlon, bron 2 dunell o dybaco wedi’i 

rolio â llaw (yn gyfwerth â dros £3.1 miliwn mewn trethi a gollwyd) 
•	 Wedi adfer 376,500 o fêps anghyfreithlon (£1.1 miliwn+ gwerth stryd)
•	 Rhwydweithiau troseddol wedi’u datgymalu ledled Cymru drwy bartneriaethau 

amlasiantaethol

Siarcod Benthyg Arian Cymru (a ariennir gan Lywodraeth y DU)
•	 £2.5 miliwn o ddyled anghyfreithlon wedi’i dileu ers 2008 
•	 932 o ddioddefwyr wedi’u cefnogi yn uniongyrchol
•	 347 o fenthycwyr anghyfreithlon a amheuir wedi’u hadnabod
•	 Uned arbenigol yn galluogi erlyniadau na allai gwasanaethau unigol eu cyflawni

Y Wers: Mae buddsoddiad strategol yn cyflawni canlyniadau mesuradwy, trawsnewidiol ar 
draws diogelu defnyddwyr, iechyd y cyhoedd, tegwch economaidd, a diogelwch cymunedol.

Sawl Blaenoriaeth Llywodraeth Cymru yn cael eu Cefnogi

Mae Safonau Masnach yn datblygu’n uniongyrchol:

•	 Iechyd y cyhoedd – diogelu cymunedau drwy dynnu cynhyrchion anniogel oddi ar y farchnad, 
gorfodi deddfau diogelwch bwyd ac alergenau, a mynd i’r afael â mynd i’r afael â thybaco a fêps 
anghyfreithlon. Mae hyn yn gwella diogelwch y cyhoedd, yn lleihau risgiau iechyd, ac yn cyfyngu 
ar amlygiad i sylweddau niweidiol drwy gynhyrchion mwy diogel, safonau bwyd cydymffurfiol, a 
gorfodaeth effeithiol yn erbyn nwyddau anghyfreithlon.

•	 Datblygu economaidd - cefnogi busnesau drwy bartneriaethau cymorth busnes ffurfiol a chyngor 
wedi’i dargedu, tra’n diogelu masnachwyr cyfreithlon rhag cystadleuaeth anghyfreithlon annheg. Mae 
hyn yn helpu i greu marchnad fwy teg a chystadleuol sy’n annog twf busnes cydymffurfiol, yn cryfhau 
hyder defnyddwyr, ac yn cefnogi datblygiad economaidd cynaliadwy a hirdymor.

•	 Atal troseddau – drwy darfu ar droseddau cyfundrefnol, diogelu defnyddwyr bregus rhag sgamiau 
a masnachwyr twyllodrus, rydym yn helpu i adeiladu cymunedau mwy diogel, lleihau gweithgarwch 
troseddol, darparu mwy o ddiogelwch i’r rhai mwyaf mewn perygl, ac yn cynyddu hyder y cyhoedd fod 
asiantaethau gorfodi’n diogelu cymunedau’n effeithiol.

•	 Cynaliadwyedd amgylcheddol – drwy sicrhau bod cynhyrchion, cemegau, tanwydd a phecynnu a 
roddir ar y farchnad yn ddiogel, yn gyfreithlon ac yn gynaliadwy, a thrwy atal honiadau amgylcheddol 
camarweiniol. Mae hyn yn lleihau llygredd a gwastraff, yn atal niwed amgylcheddol sy’n gysylltiedig 
â chynhyrchion anniogel ac arferion anghyfreithlon, yn cefnogi maes chwarae teg i fasnachwyr 
cyfrifol, ac yn darparu buddion amgylcheddol pendant sy’n cefnogi iechyd y cyhoedd a gwydnwch 
amgylcheddol hirdymor.

•	 Lles anifeiliaid – drwy arolygiadau wedi’u targedu, ymyriadau cynnar, a gorfodaeth gadarn yn erbyn 
torri rheolau lles anifeiliaid a bridio cŵn anghyfreithlon. Mae hyn yn atal dioddefaint anifeiliaid, yn 
cefnogi ffermio cyfrifol, ac yn diogelu iechyd y cyhoedd drwy leihau risgiau clefydau ac ar yr un pryd 
gwella safonau lles.

•	 Cyfiawnder cymdeithasol - diogelu cartrefi incwm isel a bregus rhag masnachu annheg, ecsbloetio 
a phrisio anghywir, yn enwedig mewn nwyddau hanfodol fel bwyd a thanwydd. Mae hyn yn sicrhau 
mesuriadau teg, prisio gonest ac arferion masnachu cyfreithlon, yn atal gordal a dulliau camarweiniol, 
ac yn darparu mwy o fforddiadwyedd a thegwch mewn pryniannau bob dydd.

Galwad i Weithredu

I Lywodraeth Cymru

•	 Cydnabod Safonau Masnach fel buddsoddiad strategol sy’n sicrhau enillion hyd at £12 am 
bob £1 a fuddsoddir 

•	 Gwneud yr achos i Lywodraeth y DU i Gymru dderbyn cyfran deg o gyllid gorfodi wedi’i 
glustnodi 

•	 Clustnodi symiau canlyniadol Barnett ar gyfer meysydd blaenoriaeth i sicrhau bod cyllid yn 
cyrraedd gwasanaethau rheng flaen 

•	 Buddsoddi yn y gweithlu trwy Gronfa Brentisiaethau bwrpasol
•	 Ymgorffori Safonau Masnach mewn strategaethau economaidd a blaenoriaethau’r Bwrdd 

Gwasanaethau Lleol

I Aelodau’r Senedd

•	 Hyrwyddo Safonau Masnach yn eich etholaethau - mae’r gwasanaeth yn amddiffyn eich 
etholwyr bob dydd 

•	 Dal Llywodraeth Cymru i gyfrif ar benderfyniadau cyllido
•	 Codi ymwybyddiaeth o waith hanfodol a’r argyfwng sy’n wynebu’r gwasanaeth 
•	 Cefnogi consensws trawsbleidiol ar yr angen am fuddsoddiad

I’r Holl Bleidiau Gwleidyddol

•	 Cynnwys ymrwymiadau clir i fuddsoddi yn Safonau Masnach yn eich maniffestos Senedd 2026
•	 Ymrwymo i gyllid wedi’i glustnodi ar gyfer meysydd gorfodi â blaenoriaeth
•	 Cefnogi datblygiad y gweithlu drwy brentisiaethau
•	 Cydnabod bod Safonau Masnach yn cyfrannu at iechyd, economi, atal troseddu, a diogelu 

defnyddwyr

I Awdurdodau Lleol

•	 Blaenoriaethu Safonau Masnach mewn penderfyniadau cyllidebol 
•	 Cydweithio’n rhanbarthol i wneud y mwyaf o effeithlonrwydd a gallu Buddsoddi mewn 

prentisiaethau i feithrin gweithlu cynaliadwy
•	 Mesur a chyfleu effaith gan ddefnyddio fframwaith Blaenoriaethau Gorfodi Cenedlaethol

Mae’r Dewis yn Glir
Buddsoddi yn awr i adfer capasiti, meithrin gweithlu cynaliadwy, ac amddiffyn cymunedau Cymru rhag niwed.

Neu dderbyn gallu sy’n dirywio, colli arbenigedd drwy ymddeoliad, a mwy o risg i ddefnyddwyr a 
busnesau Cymru.

Gydag etholiad Senedd 2026 yn agosáu, gall pob plaid ddangos ymrwymiad i amddiffyn defnyddwyr a 
chefnogi marchnadoedd teg. Gall Cymru arwain y DU wrth gydnabod Safonau Masnach fel buddsoddiad 
strategol mewn economi llesiant.

Nawr yw’r amser i weithredu - cyn i arbenigedd gael ei golli, cyn i argyfwng arall ddatgelu 
bylchau gorfodi, cyn i Gymru syrthio ymhellach ar ei hôl hi i genhedloedd eraill y DU.

Mae Safonau Masnach yn diogelu Cymru.

Nawr mae’n rhaid i Gymru ddiogelu Safonau Masnach.




